IZVOD IZ PRAVILA STUDIRANJA
NA OSNOVNIM STUDIJAMA

Organizacija nastave

Clan 8

Nastava se organizuje i izvodi prema utvrdjenom rasporedu ¢asova.
Univerzitet je duzan da raspored ¢asova objavi najkasnije 10 dana prije poCetka nastave.

Raspored Casova sadrzi: naziv studijskog programa, studijsku godinu, naziv predmeta
(kursa), vrijeme (dan, sat) odrzavanja nastave, mjesto (sale, laboratorije) odrzavanja
nastave, nastavnike i eventualna druga uputstva o nastavi.

Za svaki predmet (kurs) predmetni nastavnik utvrdjuje plan rada i duzan je da ga
dostavi prodekanu za nastavu univerzitetske jedinice najkasnije 15 dana prije
pocetka predavanja.

Predmetni nastavnik obavezan je da na prvom ¢asu nastave upozna studente sa
osnhovnim podacima o predmetu (kursu) i sa planom rada. Studenti imaju pravo na
izvod iz plana rada u pismenoj formi.

Pri utvrdjivanju planova mora se voditi rauna da se usklade termini polaganja
kolokvijuma i zavrSnih ispita, tako da dva kolokvijuma ili dva ispita ne mogu biti
organizovani u jednom danu, o ¢emu se stara prodekan za nastavu.

Zadaci predvideni za individualni rad studenta (seminarski, domagi, graficki,
projekti i drugo) moraju biti ravhomjerno rasporedeni u toku semestra. Ukupni
obim ovih zadataka mora biti usaglasen sa optereéenjem predvidenim na
predmetu, saglasno ECTS-u.

Nastavnici su duzni da u toku nastave, izrade samostalnih zadataka i pripreme za
polaganje pomognu _studentima kontinuiranim _organizovanjem konsultacija.
Termini i vrijeme za konsultacije treba da budu uskladeni sa nastavom tako da su
dostupni studentima.

Promjena rasporeda ¢asova i plana rada u toku nastave, po pravilu nije dopustena.
Ako se ukaze potreba za promjenom (zbog bolesti nastavnika ili sli€no) prodekan
za nastavu odreduje zamjenu.

Clan 9
Nastava se organizuje i izvodi za najmanje pet studenata za tehniCke, prirodno-
matemati¢ke, medicinu i umjetnicke studijske programe, odnosno za najmanje 10
studenata za studijske programe drustvenih nauka.

Odlukom Senata Univerziteta nastava moze biti organizovana kao mentorska i za maniji
broj studenata. U odluci o organizaciji posebno se precizira opterecenje nastavnika
vezano za mentorsku nastavu.



Broj studenata na pojedinacnim izbornim predmetima (kursevima) ne moze biti veci od
40.

Evaluacija nastave

Clan 14
Pracenje uspjesnosti nastave sprovodi se anketiranjem studenata.

Anketa je anonimna.

Za sprovodenje ankete odgovorni su studentski povjerenik i prodekan za nastavu. U
sprovodenju anketa mogu se ukljuciti i drugi ¢lanovi akademskog osoblja i studenti, koje
odredi dekan, odnosno direktor univerzitetske jedinice i Studentski parlament, odnosno
studentsko vijece.

Anketa se obavezno sprovodi nakon zavrSetka semestra. Anketiranje moze da se
sprovede i u toku semestra na predlog Studentskog parlamenta, ili studentskih vije¢a na
univerzitetskim jedinicama.

Odluku o anketiranju, terminima sprovodenja, sadrZaju i nacCinu obrade ankete, kao i
uputstvo o sprovodjenju ankete donosi Senat Univerziteta.

Podaci o ocjeni za svaki predmet (kurs) unose se u personalni dosije nastavnika.

Nastavnik izabran po prvi put u akademsko zvanje, kao i nastavnik koji po prvi put
predaje odredjene predmete (kurseve), ima pravo da zahtijeva da se podaci o prvoj godini
njegove nastave ne unose u dosije.

Dekan, odnosno direktor je duzan da nastavnika Cije su ocjene znatno ispod prosjeka
pozove na razgovor, ukaze im na nedostatke i saopsSti preporuke za otklanjanje tih
nedostataka.

Pracenje rada studenata

Clan 29
Rad i znanje studenata prati se i ocjenjuje kontinuirano u toku semestra i na zavrSnom
ispitu.

Predmetni nastavnik je obavezan da na prvom €asu nastave upozna studente sa
oblicima prac¢enja rada, terminima provjere znanja, karakterom i sadrzinom
zavrsSnog ispita, strukturom ukupnog broja poena i na€inom formiranja ocjene.

Studentu se dodjeljuju poeni za svaki izdvojeni oblik provjere rada i ocjene znanja, u
skladu sa ECTS pravilima.



Nastavnik je duzan da javho saopsti studentima rezultate o broju osvojenih
poena nakon svake provjere, kao i ukupan broj poena koje je student osvojio
od pocetka nastave.

U strukturi ukupnog broja poena najmanje 50 % mora biti predvideno za aktivnosti i
provjere znanja u toku semestra.

Na zahtjev studenta nastavnik je duzan da detaljno obrazlozi ocjenu njegovog rada.

Zavrsni ispit na predmetima (kursevima)

Clan 31
Predmetni nastavnik je obavezan da na prvom ¢asu nastave upozna studente sa
nacinom organizacije ispita (pismeno, usmeno) i terminima za njegovo odrzavanje
(osnovni i popravni).

Zavrsni ispit se u strukturi poena moze vrednovati sa najvise 50% ukupnog broja poena.

Nakon zavrSetka semestra organizuje se jo$ jedan ispitni rok (popravni).

Ocjenjivanje

Clan 32
Rezultate provjere rada i znanja studenta u toku nastave predmetni
nastavnik unosi u karton rada studenta.

Nakon zavrSetka nastave i zavrSnog ispita nastavnik odreduje ukupni broj
osvojenih poena i formira konacénu ocjenu za svakoq studenta. Ukupan broj
osvojenih poena i zavrSnu ocjenu nastavnik unosi u zajednicki spisak
studenata i dostavlja prodekanu za nastavu.

Ocjene koje je verifikovalo Vijece univerzitetske jedinice upisuju se u
evidencioni karton studenta.

Ocjenjivanje i vrednovanje vrSi se u skladu sa ECTS skalom ocjenama: A, B, C, D, EiF.

Prelazne ocjene su A, B, C, D i E i prema ECTS skali imaju sljedecCe znacenje:
A - Odli¢an (izuzetan uspjeh sa neznatnim greSkama);
B - Vrlodobar (iznad prosjeka, sa ponekom greSkom);
C - Prosje€an (prosje€an sa primijetnim greSkama);
D - Zadovoljavajuci (uopsteno dobar, ali sa znacajnim nedostacima);
E - Dovoljan (zadovoljava minimalne kriterijume);
F - Nedovoljan (potrebno znatno viSe rada).



Clan 33
Struktura ocjena u generaciji sa vise od 20 studenata, koji su uspjeSno zavrSili sve
predvidene oblike provjere znanja i polozili ispit, treba da odgovara normalnoj raspodjeli.

Prema ECTS pravilima normalna raspodijela ocjena predvida sljedecu strukturu:
OCJENA A priblizno 10% ukupnog broja studenata;
OCJENA B priblizno 25% ukupnog broja studenata;
OCJENA C priblizno 30% ukupnog broja studenata;
OCJENA D priblizno 25% ukupnog broja studenata;
OCJENA E priblizno 10% ukupnog broja studenata.

Ukoliko struktura ocjena znatno odstupa od normalne raspodjele, Vijece
univerzitetske jedinice moze da izvrSi usaglasavanje rezultata ispita sa ECTS
skalom ocjena i samostalno na osnovu ukupno osvojenih poena izvrsi raspodjelu
ocjena.

Clan 34
Ispiti i svi oblici provjere znanja su javni.

Ukoliko se ispit organizuje usmeno, nastavnik treba da omoguci studentima da
prisustvuju ispitivanju. Usmenom ispitu obavezno prisustvuju, pored kandidata i
ispitivaca, i najmanje jos jedna osoba iz reda studenata ili nastavnika.

Pri polaganju pismenog ispita, ispitivaé mora upoznati kandidate sa kojim se
pomagalima mogu koristiti.

Clan 35
Polaganje kolokvijuma i zavrSnog ispita organizuje se u redovnim i popravnim terminima.

Redovni i popravni rokovi za kolokvijume organizuju se u terminima predvidenim za
nastavu.

Redovni termin za zavrs$ni ispit je u 16-0j nedjelji nastave.

Za studente koji nijesu izasli na zavrSni ispit ili ga nijesu polozili ili nijesu zadovoljni
ocjenom na zavrSnom ispitu u redovnom terminu organizuje se popravni zavrsni ispit.
Ispit se organizuje izmedu semestara u trajanju od dvije nedjelje i u terminu koji odredi
Senat Univerziteta na pocetku studijske godine.

Clan 36
Nastavnik je duzan da sopsti studentima rezultat usmenog zavrSnog ispita odmah
po odrzanom ispitu (polozio, nije polozio), a kona€nu ocjenu na ispitu duzan je
objaviti u roku od dva dana nakon zavrSnog ispita. Rezultati pismenog zavr§noqg
ispita i konac¢ne ocjene objavljuje se u roku od pet dana od dana ispita, isticanjem
na oglasnoj tabli univerzitetske jedinice ili na drugi adekvatan nacin.




Ukoliko je student ocijenjen sa ocjenom (F) - nedovoljan, nastavnik je duzan da ga
na njegov zahtjev upozna sa nedostacima rada.

Ukoliko je ispit polozilo manje od 50% studenata koji su redovno pohadali nastavu i
polagali zavr$ni ispit, nastavnik je duzan da prije popravnoqg zavrSnoq ispita odrzi
konsultacije sa studentima.

Clan 37
Student nije polozio ispit ako nije osvojio minimalno potreban broj poena, koje je
nastavnik predvidio za prelaznu ocjenu.

Ukoliko student i u popravnom terminu nije osvojio minimalni broj poena za prelaznu
ocjenu student je “izgubio “ predmet (kurs) i mora se prijaviti za ponovno pohadjanje
nastave u narednoj studijskoj godini.

Clan 38
Ako student smatra da je oSteCen u postupku sprovodenja i ocjenjivanja na zavrSnom
ispitu ima pravo na ponovno polaganje pred komisijom.

Zahtjev za ponovni ispit podnosi se dekanu, odnosno direktoru, u roku od 24 sata nakon
saopstavanja ocjene. Ako dekan, odnosno direktor, ocijeni zahtjev opravdanim donosi
odluku sa kojom upoznaje predmetnog nastavnika i studenta. U odluci se utvrduje
obaveza ponavljanja ispitivanja u roku od 3 dana i imenuje ispitna komisija.

Ispitnu komisiju €ine predmetni nastavnik i dva nastavnika iz iste ili srodnih oblasti.
Predmetni nastavnik ne moze biti predsjednik komisije. Komisija donosi odluku ve¢inom
glasova.

Odluka komisije je konacna.

Clan 39
U slu€aju sprijeCenosti predmetnog nastavnika da odrzi zavrdni ispit, organizacija i
odrzavanje zavr$nog ispita povjerava se drugom nastavniku iz iste ili srodne oblasti, ili
komisiji koju imenuje dekan, odnosno direktor.

Komisija ima najmanje tri ¢lana. U komisiju mogu biti imenovani nastavnici iz istih ili
srodnih oblasti.

Odluka o ocjeni komisija donosi se vec¢inom glasova.
Odluka komisije je konacna.

Na saopStavanje ocjena komisije sa usmenog, odnosno pismenog zavr$nog ispita
shodno se primjenjuju odredbe ¢lana 36 ovih pravila.

Zapisnik o toku ispita i ocjeni, komisija dostavlja dekanu, odnosno direktoru.



PRAVILA STUDIRANJA

NA POSTDIPLOMSKIM STUDIJAMA






Na osnovu ¢lana 82 Zakona o visokom obrazovanju (SI. list RCG, br. 60/03) i ¢l. 19 i 75 Statuta Univerziteta
Crne Gore, Senat Univerziteta Crne Gore, na sjednici odrzanoj 20. aprila 2004. godine donosi

PRAVILA STUDIRANJA NA POSTDIPLOMSKIM STUDIJAMA

| OPSTE ODREDBE

Clan 1
Ovim pravilima blize se ureduje upis na postdiplomske studije, organizacija i izvodenje postdiplomskih
studija, napredovanje studenata u toku studija, vrednovanje rada studenata, dodjeljivanje stepena i diploma,
izdavanje isprava o studijama, kao i druga pitanja od znadaja za ostvarivanje postdiplomskih studija na
Univerzitetu Crne Gore (u daljem tekstu: Univerzitet).

Na pitanja koja se odnose na status i mobilnost studenata, organizaciju nastave, napredovanje u toku
studija i vrednovanje rada studenata postdiplomskih studija shodno se primjenjuju odredbe Pravila o
studiranju na osnovnim studijama na Univerzitetu.

Clan 2
Postdiplomskim studijama smatra se svaki studijski program koji daje pravo na sticanje stepena nakon
zavrSenih osnovnih studija, diplome specijalistickih studija ili diplome akademskog naziva magistra nauka,
odnosno umjetnosti, u skladu sa Zakonom, Statutom Univerziteta i ovim pravilima.

Postdiplomske studije na Univerzitetu organizuju se i ostvaruju u skladu sa pravilima studiranja zasnovanim
na Evropskom sistemu prenosa kredita (ECTS).

I ORGANIZACIJA POSTDIPLOMSKIH STUDIJA

Clan 3
Univerzitet, odnosno fakultet ili akademija (u daljem tekstu: univerzitetske jedinice) organizuju i izvode
postdiplomske studije iz nau¢nih, umjetnickih i stru¢nih oblasti za koje su akreditovani.

Postdiplomske studije organizuju se i izvode za akademske studijske programe koji daju pravo na

dodjeljivanje:

- diplome postdiplomskih specijalisti¢kih studija (skrac¢eno Dipl. xxx),

- diplome akademskog naziva magistra nauka (skrac¢eno: M.Sc.) ili magistra umjetnosti
(skraceno M. A.).

Na akademskim i primijenjenim studijskim programima, odlukom Senata Univerziteta, mogu biti
organizovane i druge specijalistiCke studije.

Clan 4
Na postdiplomskim studijama za sticanje diplome specijalistickih studija sti¢e se obrazovanje iz naucnih i
strucnih oblasti studija, a na studijama za sticanje diplome akademskog naziva magistra stiCe se i
obrazovanje zasnovano na naucnim istrazivanjima ili umjetnickom stvaralastvu u¢eSéem u organizovanom
naucnoistrazivackom ili umjetni¢kom radu.

Clan 5
Postdiplomski studijski programi podijeljeni su na studijske godine i semestre.

U skladu sa ECTS obim studijskog programa iznosi 60 ECTS kredita u jednoj studijskoj godini, odnosno 30
ECTS kredita u jednom semestru. Jedan kredit odnosi se na 30 Casova ukupnog rada studenta koji
uklju€uje pohadanje nastave i pripremu za nastavu i vrednovanje njihovog rada.

Broj kredita za pojedini predmet (kurs) odredjuje se prema broju ¢asova nastave (teorijske i/ili prakticne,
vjezbi, seminara i sli¢no), vremenu rada studenta na samostalnim zadacima (domadéi zadaci, projekti,
seminarski radovi i sli€éno) i vremenu za uéenje kod pripreme za provjeru znanja i ocjenjivanje (testovi,
kolokvijumi, zavrsni ispit).



Senat Univerziteta posebnom odlukom utvrduje odnos (srazmjeru) izmedu jednog €asa nastave i broja
Casova potrebnih za individualni rad studenta.

Diplomski, odnosno specijalisti¢ki rad na postdiplomskim studijama vrednuju se najviSe sa 15 ECTS kredita.
Na postupak prijave i odbrane ovog rada shodno se primjenjuju odredbe Pravila studiranja na osnovnim
studijama kojima se reguliSe zavrsni rad.

Magistarski rad na postdiplomskim studijama vrednuje se najviSe sa 60 ECTS kredita, od ¢ega se za izbor i
prijavu teme moze dodijeliti najvise 10 ECTS kredita, a za polazna istrazivanja najvise 20 ECTS kredita.

Trajanje postdiplomskih studija

Clan 6
Postdiplomske specijalisticke studije se organizuju nakon zavrSenih osnovnih studija obima 180 ECTS
kredita i traju jednu studijsku godinu (dva semestra), odnosno obim studijskog programa ovih studija iznosi
60 ECTS kredita.

Postdiplomske studije za sticanje akademskog naziva magistra nauka ili magistra umjetnosti organizuju se
nakon zavrSenih akademskih osnovnih studija, tako da zajedno sa osnovnim studijama imaju obim najmanje
300 ECTS kredita.

Trajanje i obim drugih specijalisti¢kih studija odreduje Senat Univerziteta.

Clan7
Student koji je polozio sve ispite predvidene za upisani postdiplomski studijski program, odbranio rad i
ispunio sve ostale obaveze propisane Statutom Univerziteta i ovim pravilima sti¢e odgovarajuci stepen,
odnosno diplomu zavrSenog postdiplomskog studijskog programa.

Uz stepen i diplomu izdaje se i dopuna diplome (Supplement) radi detaljnijeg uvida u nivo, prirodu, sadrzaj,
sistem i pravila studiranja i postignute rezultate tokom studija.

Struktura studijskog programa

Clan 8
Postdiplomski studijski program sadrzi opste i posebne uslove koje student mora da zadovolji za sticanje
odredenog znanja na postdiplomskim studijskim programima (stepenu, specijalizaciju, magistraturu), i to:
1. prikaz predmeta (kurseva) (Individual course units) sistematizovanih po:

- studijskim godinama, semestrima i pripadnosti obaveznim zajedni¢kim predmetima (naucna baza,
fundamentalni i stru¢ni predmeti), izbornim stru¢nim predmetima i slobodnim izbornim predmetima;
broj ¢asova individualnog optereéenja studenta po predmetu (kursu);
broj ECTS kredita za svaki predmet (kurs);
druge oblike nastave namijenjene sticanju i usavr§avanju profesionalnih znanja i vjestina (seminari,
tematske klinike, debatni ¢asovi, prakti¢ni rad i drugo);
prikaz obaveznih uslova za pohadanje nastave i polaganje predmeta (kurseva);
prikaz modula i blokova, ukoliko je nastava organizovana na takav nacin;
prikaz diplomskog, specijalistickog i magistarskog rada sa brojem ECTS kredita i planiranim
terminima za pocetak i zavrSetak njihove izrade.

Studijski program prikazuje se u obliku tabela ili dijagrama, sa posebno nazna¢enim obaveznim uslovima
za prelazak izmedu pojedinih postdiplomskih studijskih programa.

Prijava i odbrana magistarskog rada

Clan 9
Student bira temu magistarskog rada nakon zavrSetka prvog semestra, a najkasnije do zavrSetka prve
godine.

Tema magistarskog rada moze da se izabere iz predmeta (kursa) postdiplomskog studijskog programa.

U dogovoru sa nastavnim mentorom student prvo odabira predmet (kurs) iz koga Zeli magistarski rad.



Naziv teme magistraskog rada odreduje nastavnik na odabranom predmetu, nakon konsultacija sa
nastavnim mentorom. Nastavnik moze prihvatiti temu koju je predloZio student ukoliko ocijeni da ona
ispunjava potrebne uslove.

Clan 10
Za izabranu temu student podnosi pismenu prijavu Senatu Univerziteta, odnosno Vije¢u univerzitetske
jedinice.

Prijava magistarskog rada treba da sadrzi: biografiju, naziv teme, strukturu rada i obrazlozZenje.
Tema magistarskog rada mora precizno i jasno izrazavati sustinski sadrzaj magistarskog rada.

Obrazlozenje teme magistarskog rada sadrzi:
- obrazlozenje naziva rada;
- predmet istrazivanja;
- hipotezu sa obrazloZenjem;
- svrhu i cilj istraZivanja;
- metode koje ¢e se primijeniti;
- sadrzaj rada;
- popis osnovne literature.

Potrebnu pomo¢ studentu za pripremu obrazloZenja teme pruza pruza nastavnik na odabranom predmetu,
koji potpisuje saglasnost na obrazloZenje teme.

Nastavnik na predmetu u okviru koga je odabrana tema jedan je od kandidata za mentora za izradu
magistarskog rada.

Clan 11
Na osnovu podnesene prijave, uz saglasnost prodekana za nastavu univerzitetske jedinice i rukovodioca
postdiplomskih studija, Senat Univerziteta, odnosno Vijece univerzitetske jedinice imenuje mentora i
komisiju za ocjenu teme.

Komisija iz stava 1 ovog &lana ima, po pravilu, tri €lana od kojih je jedan ¢lan mentor.

Komisija podnosi izvjeStaj Senatu Univerziteta, odnosno Vijeéu univerzitetske jedinice u roku od sedam
dana od dana imenovanja. Senat Univerziteta, odnosno Vije¢e univerzitetske jedinice razmatra i usvaja
izvjestaj komisije, odobrava temu za izradu magistarskog rada i imenuje ¢lanove komisije za ocjenu rada.

Clan 12
Magistarski rad treba da bude samostalan rad u kojem magistrant dokazuje da je savladao nastavni plan i
program studija, stekao potrebno znanje i osposobio se za njegovu primjenu.

Pored zahtjeva iz stava 1 ovog &lana, magistrant u radu treba da pruZi dokaze da se uspjedno koristi
metodama u struénom ili nauénom, odnosno umjetni¢kom radu, u izlaganju rezultata istrazivanja, kao i da je
osposobljen da izvodi zaklju¢ke na osnovu tako realizovanih istrazivackih zadataka.

Rezultati izneseni u magistarskom radu treba da predstavljaju doprinos:

- sistematizaciji naucnih ili stru¢nih, odnosno umjetnickih zadataka i postojecih rieSenja za
odredenu oblast;

- rjeSavanju aktuelnog nau¢nog, odnosno umjetni¢kog zadatka koiji je postavljen kao cilj rada;

- primjeni postojecih nauénih dostignuca u rjeSavanju kompleksnog stru¢nog zadatka.

Mentor za izradu magistarskog rada duzan je da pomaze magistrantu pri izboru metoda
naucnoistrazivackog, odnosno umjetni¢kog rada, literature, pripremi strukture rada, kao i da mu pruza drugu
struénu pomoc.

Clan 13
Magistrant nakon zavrSetka rada podnosi pismeni zahtjev za ocjenu magistarskog rada Senatu Univerziteta,
odnosno Vije¢u univerzitetske jedinice, po pravilu na zavrSetku nastave u semestru ili u periodu odrzavanja
zavrsnih ispita.

Zahtjev sadrzi:



- prijavu;

- pismenu saglasnost mentora da rad ispunjava kriterijume navedene u obrazloZenju teme;
- Cetiri primjerka rada (nekoric¢ena);

- izvjestaj iz sluzbene evidencije o ispitima i ECTS bodovima kandidata.

Clan 14
Magistarski rad treba, po pravilu, da ima opseg od 60 do 80 stranica, da bude napisan na papiru formata A-
4, da bude korektno jezicki, stilski i tehniCki oblikovan u skladu sa savremenim postupcima, tehnikom i
tehnologijom izrade publikacija u oblasti nau¢nog, struénog, odnosno umjetni¢kog rada.

Korice magistarskog rada sadrze sljededi tekst:

Na vrhu: UNIVERZITET CRNE GORE
.............. FAKULTET/AKADEMIJA

U sredini: Ime i prezime magistranta
Dva reda nize u sredini: NASLOV RADA (velikim masnim slovima)
Red nize: MAGISTARSKI RAD

Pri dnu: mjesto, godina
Na prvoj unutrasnjoj stranici ispisuje se tekst kao na koricama.

Iza prve stranice treba da stoji posebna stranica sa podacima i informacijama o magistrantu, magistarskom
radu, komisiji i obrani magistarskog rada :

PODACI | INFORMACIJE O MAGISTRANTU

Ime i prezime

Datum i mjesto rodenja

Naziv zavrS§enog osnovnog studijskog programa i godina diplomiranja

INFORMACIJE O MAGISTARSKOM RADU
Naziv postdiplomskog studija

Naslov rada

Fakultet/Akademija na kojem je rad odbranjen

UDK, OCJENA | ODBRANA MAGISTARSKOG RADA

Datum prijave magistarskog rada

Datum sjednice Vijec¢a univerzitetske jedinice na kojoj je prihvacena tema
Komisija za ocjenu teme i podobnosti magistranta

Mentor

Komisija za ocjenu rada

Komisija za odbranu rada

Lektor

Datum odbrane

Datum promocije

Poslije stranice sa podacima i informacijama o magistrantu i magistarskom radu i drugo, slijedi:
Predgovor

Izvod rada

Abstrakt na engleskom ( njemackom ili francuskom) jeziku

Sadrzaj

Originalni konacni tekst magistarskog rada

Clan 15
Rad se dostavlja ¢lanovima komisije za ocjenu magistarskog rada (predsjednik, mentor, ¢lan).

Jedan primjerak rada izlaZze se u biblioteci univerzitetske jedinice, odnosno Univerziteta.

Obavjestenje da je magistarski rad izloZzen u biblioteci objavljuje se na oglasnoj tabli univerzitetske jedinice i
na WEB-u Univerziteta.



Primjedbe na magistarski rad mogu se dostaviti univerzitetskoj jedinici u roku od 15 dana od dana isticanja
obavjestenja iz stava 3 ovog €lana.

Clan 16
Komisija za ocjenu magistarskog rada duzna je da u roku od 20 dana od dana imenovanja dostavi Senatu
Univerziteta, odnosno Vije¢u univerzitetske jedinice izvjeStaj o magistarskom radu (kratki prikaz rada:
postavljeni cilj, primijenjene metode, dobijeni rezultati i zaklju¢ci o realizovanim istrazivanjima), sa
zakljuénim stavom i predlogom.

Senat Univerziteta, odnosno Vijece univerzitetske jedinice donosi odluku o izvje$taju komisije i prihvatanju ili
neprihvatanju rada najkasnije u roku od 10 dana od podno3enja izvjeStaja komisije.

Donosenjem odluke o prihvatanju rada Senat Univerziteta, odnosno Vije¢e univerzitetske jedinice imenuje
komisiju za odbranu rada.

Clan 17
Ukoliko komisija za ocjenu rada ili Senat Univerziteta, odnosno Vijec¢e univerzitetske jedinice odbiju
magistarski rad, magistrant mozZe podnijeti novu prijavu teme magistarskog rada, u roku od 30 dana od dana
prijema odluke o odbijanju.

U rok iz stava 1 ovog ¢lana ne racuna se period koriSéenja godiSnjeg odmora na Univerzitetu.

Clan 18
Magistarski rad moze se predati tek nakon polozenih svih ispita i izvr§enih svih drugih obaveza predvidenih
studijskim programom.

Na zahtjev magistranta, vrijeme za predaju magistarskog rada moze se produziti ako se utvrdi da su
postojali posebni razlozi za zakasnjenje.

Clan 19
Magistrant moze pristupiti odbrani magistarskog rada po isteku sedam dana od kada je Senat Univerziteta,
odnosno Vije¢e univerzitetske jedinice donijelo odluku o izvjestaju komisije za ocjenu rada, odnosno
prihvatilo magistarski rad.

RjeSenje o odbrani magistarskog rada dostavlja se magistrantu i objavljuje se na oglasnoj tabli Univerziteta,
odnosno univerzitetske jedinice.

Clan 20
Odbrana magistarskog rada pred komisijom ima sljededi tok:

Predsjednik komisije iznosi podatke i informacije o magistrantu i daje kratki prikaz rada, nakon Cega
magistrant iznosi kraéi rezime, rezultate i zaklju¢ke do kojih je doSao, a zatim &lanovi komisije postavljaju
pitanja (u pismenom obliku).

Komisija za odbranu magistarskog rada, nakon sprovedenog postupka, donosi odluku da li je magistrant sa
uspjehom odbranio rad i sa kojom ocjenom.

Prilikom donoSenja odluke o ocjeni uzima se u obzir kvalitet magistarskog rada i kvalitet odbrane
magistarskog rada.

Ocjena rada donosi se ve¢inom glasova komisije i mora biti u skladu sa ECTS skalom:
OCJENA A — odbranio sa izuzetnim uspjehom
OCJENA B - odbranio sa uspjehom iznad prosjeka
OCJENA C - odbranio sa prosje¢nim uspjehom

O radu komisije za odbranu magistarskog rada vodi se zapisnik na obrascu za odbranu magistraskog rada.

Clan 21
Magistarski rad je javan i moZe se objaviti nakon odbrane.
Size prihvacenog i uspjeSno odbranjenog magistarskog rada, sa imenima ¢lanova komisija za ocjenu i
odbranu rada, objavljuje se u Biltenu Univerziteta.



Clan 22
Magistarski rad brani se jedanput.

Ukoliko komisija za odbranu magistarskog rada negativno ocjeni odbranu rada, magistrant moze podnijeti
zahtjev Senatu Univerziteta, odnosno Vije¢u univerzitetske jedinice da mu odobri novu temu magistarskog
rada.

Kod odobravanja nove teme rada, Senat Univerziteta, odnosno Vije¢e univerzitetske jedinice utvrduje i rok
predaje magistarskog rada.

Clan 23
Magistranti koji su odbranili magistarski rad upisuju se u Knjigu magistara nauka, koju vodi sekretar
univerzitetske jedinice.

Clan 24
Magistarski rad predaje se u sedam primjeraka, ukori¢en u tvrde platnene korice, po pravilu, plave boje.

Magistrantu se izdaje potvrda o datumu prijema predatog magistarskog rada.

Clan 25
Organ rukovodjenja univerzitetskom jedinicom utvrduje datum sve€ane promocije, na kojoj se kandidatima
koji su polozili sve ispite, izvrSili druge obaveze iz ovih pravila, odbranili diplomski, specijalistiCki ili
magistarski rad, dodjeljuje stepen ili diploma o zavr§enom postdiplomskom studiju, sa pravom na akademski
naziv odgovarajuce oblasti, u skladu sa programom postdiplomskih studija.

Do dodjeljivanja diplome, odnosno sertifikata o stepenu, izdaje se uvjerenje o zavrSenim postdiplomskim
studijama.

Clan 26
Univerzitetska jedinica duzna je da po jedan primjerak magistarskog rada dostavi Univerzitetskoj biblioteci i
Centralnoj narodnoj biblioteci.

Il UPIS NA POSTDIPLOMSKE STUDIJSKE PROGRAME

Clan 27
Upis na postdiplomske studijske programe vr$i se na osnovu javnog konkursa koji objavljuje Univerzitet.

Upravni odbor Univerziteta, na predlog Senata Univerziteta, utvrduje broj studenata za upis na studijske
programe koje organizuje Univerzitet.

Konkurs se raspisuje za svaku studijsku godinu najkasnije 30 dana prije zavr3etka ljetnjeg semestra
prethodne studijske godine.

Konkurs se objavljuje u dnevnom listu koji izlazi u Crnoj Gori i na WEB-u Univerziteta.

Clan 28
Pravo prijave na konkurs za upis na postdiplomske studije imaju kandidati sa zavr§enim osnovnim
studijama, odnosno sa najmanje 180 ECTS kredita i koji su stekli diplomu osnovnih
studija iz odgovarajuée oblasti nauka ili umjetnosti.

Pravo upisa na multidisciplinarne (kombinovane) postdiplomske studijske programe imaju kandidati koji su
ispunili uslove iz stava 1 ovog €¢lana na jednom od osnovnih studijskih programa koji su ukljuéeni u
realizaciju multidisciplinarnog postdiplomskog programa.

Kandidat koji je ispuno uslov iz stava 1 ovog ¢lana ima pravo upisa na postdiplomske programe iz oblasti
razli¢itih od osnovnog studijskog programa koji je zavrsio, pod uslovima koje utvrdi Senat Univerziteta, na
predlog univerzitetske jedinice koja realizuje postdiplomski studijski program.

Kandidat za upis mora imati aktivnho znanje jednog svjetskog jezika.



Clan 29
Kandidat za upis duzan je podnijeti prijavu i priloZiti dokumenta predvidena konkursom.

U slu€aju da je broj prijavljenih kandidata veci od broja odredenog u konkursu, izbor kandidata koji su stekli
pravo za upis vrSi se na konkurentskoj osnovi u skladu sa rezultatima postignutim na osnovnim studijama,
nakon sprovedenog postupka rangiranja.

Rezultati koji se vrednuju kod rangiranja su ocjene u toku studija i duzina trajanja studija.
Rangiranje se vrsi nakon bodovanja.

Bodovanije se vrdi tako 5to se ocjenama u skladu sa ECTS skalom dodjeljuje:
- ocjeni A 10 bodova
- ocjeniB 9 bodova
- ocjeniC 8 bodova
- ocjeniD 7 bodova
- ocjeniE 6 bodova

Dodijeljeni broj bodova mnozi se sa odgovaraju¢im brojem ECTS kredita za svaki predmet i tako dobijeni
proizvodi sabiraju se.

Konacni broj bodova odreduje se tako Sto se dobijeni zbir prvo podijeli sa ukupnim brojem kredita na
studijskom programu, a zatim i sa brojem semestara provedenim na osnovnim studijama.

Clan 30
Postupak rangiranja sprovodi komisija za upis studenata na postdiplomske studije Univerziteta, odnosno
univerzitetske jedinice.

Clanove Komisije imenuje rektor, odnosno dekan iz reda akademskog osoblja sa akademskim zvanjima.
Predsjednik komisije je prodekan za nastavu univerzitetske jedinice.

Clan 31
Kandidati sa istim brojem bodova imaju pravo upisa pod jednakim uslovima.

U slu€ajevima kada je broj kvalifikovanih kandidata za upis veéi od broja javno finansiranih mjesta, kandidati
se upisuju na mjesta za koja se placa Skolarina, do broja utvrdenog konkursom.

Rezultat postupka rangiranja objavljuju se na oglasnoj tabli Univerziteta, odnosno univerzitetske jedinice.

Kandidat koji smatra da postupak rangiranja nije pravilno sproveden, ima pravo prigovora komisiji za upis
studenata, u roku od 24 sata od objavljivanja rang liste na oglasnoj tabli.

Odluka po prigovoru iz stava 4 ovog ¢lana mora se donijeti u roku od 24 sata od podno$enja prigovora.
Odluka se saopStava podnosiocu prigovora i objavljuje na oglasnoj tabli Univerziteta, odnosno univerzitetske
jedinice.

Clan 32
Komisija za upis duzna je da dostavi konacan izvjes$taj o rezultatima upisa studenata Vije¢u univerzitetske
jedinice i Senatu Univerziteta.

Senat Univerziteta donosi, odnosno verifikuje odluke o upisu.

Clan 33
Kandidat je ostvario pravo na upis ukoliko se nalazi na rang listi do broja koji je konkursom predviden za
upis.

Kandidat koji je ostvario pravo na upis, a u predvidenom roku nije izvrSio upis, gubi to pravo, a umjesto
njega pravo na upis sti¢e sljedec¢i kvalifikovani kandidat na rang listi.

Clan 34
Student zaklju€uje sa Univerzitetom ugovor o studiranju, kojim se blize utvrduju njihova medusobna prava i
obaveze.



Za studente koji placaju Skolarinu ugovorom o studiranju utvrduje se i visina Skolarine.

Clan 35
Strani drzavljani imaju pravo upisa na postdiplomske studije pod jednakim uslovima kao drzavljani
Republike.

Student strani drzavljanin ima status studenta koji pla¢a Skolarinu.

IV STRUCNA TIJELA POSTDIPLOMSKIH STUDIJA

Clan 36
Struc€na tijela postdiplomskih studija su: strukovna vije¢a Senata Univerziteta, odnosno Vije¢e univerzitetske
jedinice, prodekan za nastavu univerzitetske jedinice i rukovodilac postdiplomskih studija.

Rukovodioca postdiplomskih studija bira Senat Univerziteta, odnosno Vije¢e univerzitetske jedinice, na
predlog rektora, odnosno dekana, na period od tri godine, uz moguénost ponovnog izbora.

Rukovodilac postdiplomskih studija pruza stru¢nu pomo¢ u organizovanju i vodenju postdiplomskih studija, a
posebno:

- predlaze organizaciju nastave;

- sprovodi pripreme za pocetak nastave;

- priprema predlog za nastavne mentore studentima nakon upisa;

- predlaze visinu Skolarine,

- priprema odluke po molbama i Zalbama studenata,

- predlaze angazovanje nastavnika;

- prati izvodenje studijskog programa;

- priprema godisnje izvjesStaje o radu postdiplomskih studija;

- predlaze mjere za poboljSanje i unapredenje postdiplomskih studija;

- vrsi i koordinacije drugih poslova od znacaja za realizaciju postdiplomskih studija.

U realizaciji navedenih zadatka rukovodiocu postdiplomskih studija pomaZzu i druga lica koje imenuje dekan
univerzitetske jedinice, na predlog rukovodioca postdiplomskih studija.

Studentu se dodjeljuje nastavni mentor koji mu pomaze u odabiranju predmeta nakon upisa i tokom studija.
Nastavnog mentora imenuje Senat Univerziteta, odnosno VijeCe univerzitetske jedinice iz reda akademskog
osoblja koje izvodi nastavu na postdiplomskom studiju. Za svoj rad nastavni mentor odgovoran je Senatu
Univerziteta, odnosno dekanu i Vijeéu univerzitetske jedinice.

Clan 37
Nastavu na postdiplomskim studijama moZe izvoditi akademsko osoblje u svim zvanjima.

Senat Univerziteta, na predlog Vije¢a univerzitetske jedinice, moze povjeriti izvodenje nastave istaknutim
stru€njacima iz prakse sa akademskim nazivom doktora nauka.

V PRELAZNE | ZAVRSNE ODREDBE

Clan 38
Ova pravila primjenjuju se na postdiplomske studijske programe ¢ije izvodenje pocinje od studijske 2004/05
godine.

Za kandidate koji su upisani na postdiplomsle studije prije stupanja na snagu ovih pravila primjenjuju se
odredbe ovih pravila o prijavi i odbrani magistarskog rada.

Studenti koji na dan stupanja na snagu ovih pravila imaju status studenta zavrSne godine studija po
propisima po kojima su upisali studije, mogu nastaviti studije za sticanje diplome magistra nauka ili
umjetnosti na istom studijskom programu, u skladu sa posebnim aktom koji donosi Senat Univerziteta.

Clan 39



Danom stupanja na snagu ovih pravila prestaju da vaze akti univerzitetskih jedinica kojima su regulisane
postdiplomske studije.

Clan 40
Ova pravila stupaju na snagu osmog dana od dana objavljivanja na oglasnoj tabli Univerziteta.

SENAT UNIVERZITETA CRNE GORE
Predsjednik,
Prof. dr Ljubi§a Stankovi¢, s.r.



Na osnovu €l. 11 i 106 Statuta Univerziteta Crne Gore, Upravni odbor Univerziteta Crne Gore, na predlog Senata
Univerziteta Crne Gore, na sjednici odrzanoj 11. marta 2008.godine, donio je

PRAVILNIK
O DISCIPLINSKOM POSTUPKU I DISCIPLINSKOJ ODGOVORNOSTI
STUDENTA UNIVERZITETA CRNE GORE

I. OSNOVNE ODREDBE

Clan 1
Ovim pravilnikom ureduje se disciplinski postupak i disciplinska odgovornost za povredu duznosti od strane studenta
Univerziteta Crne Gore (u daljem tekstu: Univerzitet), vrste disciplinskih mjera koje se mogu izre¢i za povredu
duznosti, kao i postupak po zalbi.

Clan 2
Student odgovara za povredu duznosti utvrdenu Zakonom o visokom obrazovanju, Statutom Univerziteta, odlukama
organa Univerziteta, ovim pravilnikom i Ugovorom o studiranju.

Clan 3

Povredom duznosti od strane studenta smatra se svako ponasanje na Univerzitetu odnosno organizacionoj jedinici

Univerziteta koje predstavlja:

- nepoStovanje prava osoblja i drugih studenata;

- neprimjereno ili nedoli¢no ponasanje koje diskredituje Univerzitet odnosno organizacionu jedinicu Univerziteta;

- ispoljavanje vjerske, rasne 1 nacionalne netrpeljivosti i iskljucivosti;

- grubu povredu morala i pravila ponasanja, izazivanje ili ucestvovanje u tuéi, nanosenje uvrede osoblju, drugom
studentu ili drugom licu koje tu sluzbeno boravi;

- zlonamjerno unistenje ili oste¢enje imovine;

- falsifikovanje, unistenje i ostecenje javnih i studentskih isprava;

- netacno davanje li¢nih podataka, u cilju obmane;

- ometanje nastave i ispita, na bilo koji nacin;

- nedozvoljeno kori$¢enje sredstava i uredaja ili pruzanje pomoéi za vrijeme polaganja ispita i drugih provjera
znanja;

- polaganje ispita i drugih provjera znanja na prevaran nacin;

- polaganje ispita za drugog;

- ometanja rada i reda i biblioteci, Citaonici, racunarskoj sali;

- davanje, unoSenje ili upotreba alkohola i narkotic¢kih sredstava.

II. DISCIPLINSKI POSTUPAK

Clan 4
Utvrdivanje povrede duznosti od strane studenta vrsi se u disciplinskom postupku.

Disciplinski postupak pokrece dekan, odnosno direktor organizacione jedinice Univerziteta, odnosno rukovodilac
samostalnog studijskog programa Univerziteta, na osnovu prijave koju moze podnijeti svaki zaposleni, student ili drugo
lice koje sluzbeno boravi na Univerzitetu.

Prijava sadrzi: osnovne podatke o studentu, opis, vrijeme i mjesto izvSenja povrede duznosti i dokaze koji ukazuju na
povredu duznosti.

Disciplinski postupak je hitan.

Pokretanje disciplinskog postupka zastarijeva u roku od tri mjeseca od dana saznanja za u€injenu povredu duznosti i
ucinioca, odnosno u roku od Sest mjeseci od dana kada je povreda ucinjena.

Vodenje disciplinskog postupka zastarijeva protekom tri mjeseca od dana pokretanja postupka, odnosno protekom Sest
mjeseci od dana kada je povreda ucinjena.

Clan 5
Prijava za pokretanje disciplinskog postupka odbacice se ako:
- podnosilac prijave ne moze biti stranka u postupku;
- nastupi zastarelost za pokretanje postupka;
- jeoistoj stvari ve¢ pokrenut drugi disciplinski postupak, ili je o toj pravnoj stvari ve¢ pravosnazno odluéeno.
Prijava se moze odbaciti u toku cijelog postupka.

III. PRVOSTEPENI DISCIPLINSKI ORGANI
Clan 6



Prvostepeni disciplinski organi su:
- Disciplinska komisija;
- Senat Univerziteta.

Clan 7
Disciplinski postupak vodi Disciplinska komisija, koju formira dekan, odnosno direktor organizacione jedinice
Univerziteta, odnosno rukovodilac samostalnog studijskog programa Univerziteta.

Disciplinska komisija ima tri ¢lana, od kojih je jedan predstavnik Studentskog parlamenta.
Predsjednik Disciplinske komisije imenuje se iz reda akademskog osoblja sa akademskim zvanjem.

Clan 8
Rasprava pred Disciplinskom komisijom je usmena i javna.

Na raspravu se pozivaju: podnosilac prijave, student protiv koga je pokrenut postupak, svjedoci (ako ih ima).
Rasprava se moze voditi i u slucaju odsutnosti uredno pozvanog studenta.

Student ima pravo da na raspravi iznosi svoju odbranu na nacin koji je za njega najpovoljniji, da predlaze dokaze,
postavlja pitanja svjedocima i drugim ucesnicima u postupku.

Na raspravi se vodi zapisnik.

Clan 9
Senat Univerziteta je prvostepeni disciplinski organ kada odlucuje po predlogu za iskljucenje studenta sa Univerziteta
odnosno organizacione jedinice Univerziteta.

IV. DISCIPLINSKA ODGOVORNOST I DISCIPLINSKE MJERE

Clan 10
Za ucinjenu povredu duznosti, koja je u disciplinskom postupku utvrdena, student je disciplinski odgovoran.

Za povrede duznosti studentu se moze izreéi jedna od sledecih disciplinskih mjera:

- javna opomena;

- javni ukor;

- iskljuéenje prava na polaganje ispita ili drugih oblika provjere znanja, iz predmeta na kojem je ucinjena povreda,
za jedan semestar u kojem se slusa taj predmet;

- iskljuéenje sa Univerziteta odnosno organizacione jedinice Univerziteta u trajanju do dvije studijske godine.

Clan 11
Pri izricanju disciplinske mjere uzima se u obzir tezina povrede i njene posledice, ranije ponaSanje studenta i druge
okolnosti koje mogu da utiu na vrstu mjere.

Povrede duznosti zbog kojih se studentu moze izre¢i disciplinska mjera iskljucenja su: neprimjereno ponaSanje ili
zloupotreba, nastali tezom povredom duznosti iz ¢lana 3 ovog pravilnika.

Clan 12
Odluku o iskljuéenju donosi Senat Univerziteta, na predlog Disciplinske komisije.

V. ODLUKE DISCIPLINSKE KOMISIJE

Clan 13
Po sprovedenom postupku Disciplinska komisija odlukom oglasava studenta odgovornim i izri¢e mjeru ili ga oslobada
odgovornosti, odnosno obustavlja disciplinski postupak, odnosno predlaze Senatu Univerziteta donoSenje mjere.
Clan 14
Odlukom kojom se student oglasava odgovornim, navodi se:
- zakoju povredu duznosti se oglasava odgovornim i okolnosti koje ¢ine obiljezja te povrede;
- koja se mjera izrice.

Clan 15
Student se oslobada odgovornosti ako nema dokaza da je u¢inio povredu duznosti koja mu se stavlja na teret.

Clan 16
Disciplinski postupak se obustavlja ako:
-je nastupila zastarelost vodenja postupka;
-se ispiSe sa Univerziteta odnosno organizacione jedinice Univerziteta;
-povreda za koju se tereti ne predstavlja povredu duznosti;
-ako postoje okolnosti koje iskljucuju disciplinsku odgovornost.



Clan 17
Disciplinska komisija donosi odluku ve¢inom glasova ukupnog broja ¢lanova.

Clan 18
Odluka o disciplinskoj mjeri donosi se u pisanom obliku, sa obrazlozenjem i poukom o pravnom lijeku.

VI. PRIVREMENO UDALJENJE

Clan 19
Student ¢e biti privremeno udaljen sa Univerziteta odnosno organizacione jedinice Univerziteta:

1. Ako postoji osnovana sumnja da je izvrSio tezu povredu duznosti za koju je predvidena disciplinska mjera
iskljuéenja;

2. Ako je studentu odreden pritvor, od prvog dana pritvora dok pritvor traje;

3. Ako je protiv studenta pokrenut kriviéni postupak zbog krivicnog djela udinjenog na Univerzitetu odnosno
organizacionoj jedinici Univerziteta u vezi sa njegovim duznostima na Univerzitetu.

Privremeno udaljenje studenta iz prethodnog stava tac.l1 i 3 moZe trajati do konacnosti odluke o utvrdivanju
disciplinske odgovornosti zbog povrede duznosti, odnosno do isteka roka zastarelosti za pokretanje i vodenje
disciplinskog postupka za utvrdivanje povrede duznosti studenta.

Clan 20
Student se privremeno udaljava sa Univerziteta odnosno organizacione jedinice Univerziteta pisanim rjeSenjem dekana,
odnosno direktora organizacione jedinice Univerziteta, odnosno rukovodioca samostalnog studijskog programa
Univerziteta, s tim $to rjeSenje mora da sadrzi obrazloZenje.

O zalbi na rjeSenje iz stava 1 ovog c¢lana odluCuje Vijeée organizacione jedinice Univerziteta, odnosno Senat
Univerziteta.

VII. DRUGOSTEPENI DISCIPLINSKI ORGANI I POSTUPAK PO ZALBI

Clan 21
Drugostepeni disciplinski organi su:
- Vije¢e organizacione jedinice Univerziteta, odnosno Senat Univerziteta za samostalne studijske programe
Univerziteta;
- Upravni odbor Univerziteta.

Clan 22
Na odluku Disciplinske komisije o izricanju disciplinske mjere student moze izjaviti zalbu Vije¢u organizacione
jedinice Univerziteta, odnosno Senatu Univerziteta, u roku od 8 dana od dana od dana dostavljanja odluke.

Na odluku Senata Univerziteta o iskljuéenju student i Disciplinska komisija mogu izjaviti zalbu Upravnom odboru
Univerziteta, u roku od 8 dana od dana dostavljanja odluke.

Zalba zadrzava izvrienje odluke.

Clan 23
Drugostepeni organ ¢e zalbu odbaciti ako je nedopustena, neblagovremena ili je izjavljena od neovlaséenog organa.

Clan 24
U drugostepenom postupku disciplinski organ donosi odluku kojom se:
- odbija zalba i potvrduje prvostepena odluka;
- ukida prvostepena odluka i predmet vraca na ponovno odlucivanje;
- uvazava zalba i preinacava prvostepena odluka.

Clan 25
Zalba se odbija ako drugostepeni organ utvrdi da je prvostepena odluka pravilna.

Prvostepena odluka se ukida zbog nepotpuno ili pogresno utvrdenog ¢injeni¢nog stanja, povrede pravila disciplinskog
postupka i pogre$ne primjene materijalnog prava.

Prvostepena odluka se preinac¢ava kada drugostepeni organ odluci da treba izre¢i drugu mjeru ili istu mjeru u duzem
trajanju.

Clan 26
Odluka donijeta u drugom stepenu je konacna.

Clan 27



Konacna odluka o disciplinskoj mjeri objavljuje se na oglasnoj tabli organizacione jedinice Univerziteta i upisuje u
indeks i dosije studenta.

VIII. SHODNA PRIMJENA PROPISA

Clan 28
Za sve §to nije regulisano ovim pravilnikom shodno se primjenjuju odredbe Zakonika o kriviénom postupku.

IX. PRELAZNE I ZAVRSNE ODREDBE

Clan 29
Izmjene i dopune ovog pravilnika vrSe se na nacin i po postupku propisanom za njegovo donosenje.

Clan 30
Stupanjem na snagu ovog pravilnika prestaju da vaze akti o disciplinskoj odgovornosti studenata donijeti od strane
organizacionih jedinica Univerziteta do dana stupanja na snagu Statuta Univerziteta Crne Gore, a akti donijeti kasnije
ne proizvode pravno derjstvo.

Clan 31
Ovaj pravilnik stupa na snagu osmog dana od dana objavljivanja u Biltenu Univerziteta Crne Gore.

Broj: 01-376
Podgorica, 11.3. 2008.godine

UPRAVNI ODBOR UNIVERZITETA CRNE GORE
Predsjednik
Prof.dr Ratko Pukanovié,s.r.

